
				Prawfddarllenwyd y dudalen hon
Fel y cafodd Llew Llaw gyffes wraig"Ie," ebe Math, "ceisiwn ninnau, fi a Fel y
thi, â'n hud a lledrith, rithio gwraig iddo cafodd
yntau o'r blodau. Ac yntau a maint gŵr Llew Llaw
ynddo, ac yn harddaf gwas a welodd Gyffes wraig.
dyn erioed."

Ac yna y cymerasant hwy flodau y deri, blodau y
banadl, a blodau yr erwain; ac o'r rhai hynny ffurfio,
drwy swyn, y forwyn decaf a thlysaf a welodd dyn
erioed, a'i bedyddio o'r bedydd a wnaent yr adeg honno,
a dodi Blodeuwedd yn enw arni.

Wedi y briodas a'r wledd, "Nid hawdd," ebe Gwydion.
"i ŵr heb deyrnas ganddo ymdeithio."

"Ie," ebe Math,
mi a roddaf iddo yr un cantref
goreu i was ieuanc ei gael."

Arglwydd," ebe ef, "pa gantref yw hwnnw?"
"Cantref Dinodig," ebe ef (a hwnnw a elwir yr awr
hon Eifionnydd ac Ardudwy). A'r lle ar y cantref y
cyfaneddwyd llys iddo yw y lle elwir Mur y Castell,
yng ngwrthdir Ardudwy. Ac yno y cyfaneddodd efe
ac y gwladychodd, a phawb a fu foddlawn iddo a'i
arglwyddiaeth.

Ac yna ar ei dro cyrchu a wnaeth Llew Llaw Gyffes
tua Chaer Dathyl, i ymweled â Math fab Mathonwy. Y
dydd yr aeth ef tua Chaer Dathyl, cerdded o fewn y llys
a wnaeth Blodeuwedd. A hi a glywai lef corn, ac wedi
llef y corn dyma hydd blin yn myned heibio, a chŵn
a helwyr yn ei ol; ac yn ol y cŵn a'r helwyr bagad o wyr
ar draed yn dyfod.

"Danfonwch was," ebe hi, "i wybod pwy yw y nifer
acw."

Y gwas a aeth, gan ofyn pwy oeddynt.

"Gronw Pebyr yw hwn," ebe hwy, "y gŵr y sydd
arglwydd ar Benllyn."

